
Xülasә 
Tәdqiqatın mәqsәdi: Qloballaşma şәraitindә bank sisteminin dayanıqlılığına tәsir göstәrәn amillәrin araşdı-

rılması zәruridir.  
Tәdqiqatın metodologiyası: sistemli tәhlil. 
Tәdqiqatın nәticәsi: Etibarlı vә nüfuzlu banklar hәr zaman bank ehtiyatları ilә onlardan istifadә arasındakı 

tarazlığı qoruyub saxlamalıdır. Bank sektorunun kapitallaşmasının aşağı sәviyyәsi, uzunmüddәtli resursların 
payının az olması, bankların maliyyә dayanıqlığına zәrәr hesabına yüksәk gәlir әldә etmәyә sәy göstәrmәsi, 
bank risklәrinin idarә edilmәsinin effektivliyinin aşağı sәviyyәsi bankların maliyyә dayanıqlılığını aşağı salan 
әsas amillәrdir. Bank sisteminin dayanıqlılığının tәmin edilmәsi üçün bu amillәrin tәnzimlәnmәsi zәruridir. 

Açar sözlәr: bankın dayanıqlılığı, likvidlik, mәcmu kapital, devalvasiya. 
 
GİRİŞ 
İqtisadiyyatın qloballaşması şәraitindә aktual 

problemlәrdәn biri bank sisteminin maliyyә 
dayanıqlılığının yüksәldilmәsidir. Bank sis-
teminin inkişafının müasir mәrhәlәsindә xarici 
mühit amillәrinin maliyyә institutlarının fәaliy-
yәtinә tәsiri nәzәrә alınmalıdır. Böhran zamanı 
olduğu kimi, böhrandan sonrakı dövrlәrdә dә 
maliyyә dayanıqlılığının yüksәldilmәsi, likvid-
liyә nail olmaq kommersiya banklarının inkişa-
fına böyük tәsir göstәrir. Qloballaşma şәraitindә 
maliyyә kapitalının konsolidasiyası baş verir, 
hәmçinin maliyyә- kredit institutlarının sayının 
azaldılması hesabına bankların funksional vә 
coğrafi genişlәnmәsi hәyata keçirilir. Kredit 
institutlarının maliyyә dayanıqlılığının yüksәl-
dilmәsi onun gәlirlәrinin, rәqabәtqabiliyyәtlili-
yinin artmasına, milli bank sisteminin etibarlılı-
ğına tәminat verir. Müasir dövrdә kredit institut-
ları üçün bank xidmәtlәri sektorunda rәqabәt-
qabiliyyәtliliyin güclәndirilmәsi sahәsindә әsas 
mәsәlә maliyyә dayanıqlılığının vә likvidliyin 
idarә edilmәsi ilә bağlıdır. Mәhz bu sәbәbdәn 
bankların dayanıqlılığına tәsir göstәrәn amillәrin 
araşdırılması zәruridir. 

 
Bank sisteminin dayanıqlılığına tәsir gös-

tәrәn amillәr 
Bank sisteminin maliyyә dayanıqlılığının 

tәmin edilmәsi hәr hansı bir tarixi vә ya iqtisadi 

dövrün müәyyәn mәrhәlәsinin problemi deyil, 
onu iqtisadi vәziyyәtin kәskin pislәşmәsi şәrai-
tindә tәhlil etmәk zәruridir. Bank sisteminin 
dayanıqlılığının tәmin edilmәsi hәmişә iqtisadi 
inkişafın mәrkәzi problemi olmuşdur. Onun 
hәlli iqtisadi yüksәliş dövründә olduğu kimi, 
hәm dә iqtisadi tәnәzzül, siyasi vә iqtisadi risklәr 
şәraitindә dә vacibdir. Bank sisteminin daya-
nıqlılığı: 
 İqtisadi proseslәrin xüsusiyyәtlәrinin  

cari vәziyyәtini әks etdirir; 
 Fәaliyyәtin keyfiyyәt göstәricisidir, yәni 

dayanıqlılıq bankın deyil, onun fәaliyyәtinin 
keyfiyyәtini müәyyәn edir; 
 Onun inkişafını sürәt, quruluş, zamanla 

dәyişim cәhәtdәn tәdqiq etmәklә yanaşı, daxili 
elementlәrini vә xarici mühitlә qarşılıqlı әlaqәsi-
ni hәrtәrәfli tәsvir edir. 

Hal- hazırda bank sektorunun qeyri- sabit in-
kişafı tәkcә kredit resurslarının hәcminә deyil, 
hәmçinin bütövlükdә maliyyә dayanıqlılığına 
mәnfi tәsir göstәrir. Tәcrübәdә banklarda kapital 
çatışmazlığı vә ümumilikdә kredit sektorunda 
gәlirliliyin azalması müşahidә olunur. Bank 
sektorunun maliyyә dayanıqlılığının idarә edil-
mәsinin forma vә metodları iqtisadi qeyri- 
müәyyәnlik şәraitindә bir- biri ilә kifayәt qәdәr 
ziddiyyәt tәşkil edir. 

Müasir şәraitdә bank sisteminin maliyyә da-
yanıqlılığının tәmin edilmәsi daha çox әhәmiy-

yәt tәşkil edir. Bir tәrәfdәn investisiyanın cәlb 
edilmәsinin bank üçün zәruriliyi, digәr tәrәfdәn 
dә iqtisadiyyatdakı qeyri- sabitlik bu problemi 
әn çәtin nәzәri vә praktik mәsәlәlәrdәn birinә 
çevirir. 

Bank sektorunun maliyyә dayanıqlılığının 
nәzәri cәhәtdәn hәrtәrәfli tәsviri üçün onun idarә 
edilmәsini aşağıdakı şәkildә nәzәrdәn keçirmәk 
zәruridir: 

1. Ayrıca kommersiya bankı mövqeyin-
dәn: aktivlәrin keyfiyyәti, kapitalın adekvatlığı 
vә likvidlik. 

2. Ayrıca kommersiya bankının maliyyә 
dayanıqlılığını bütöv bank sektorunun maliyyә 
dayanıqlılığı ilә әlaqәdә bir sistem kimi. 

Nәzәri vә praktiki cәhәtdәn dayanıqlılıq 
әksәr hallarda sabitlik vә etibarlılıq kimi müәy-

yәn edilir. Kredit tәşkilatlarının dәqiq müәyyәn 
edilmiş meyarları praktik olaraq yoxdur. Bir 
qayda olaraq maliyyә dayanıqlılığı dedikdә, 
aktivlәrin vә passivlәrin keyfiyyәti, kapital adek-
vatlılığı hesab edilir.  

Bank sektorunun maliyyә sabitliyi müxtәlif 
amillәrin tәsiri ilә müәyyәn edilir. Hәm kredit 
tәşkilatlarının, hәm dә bank sektorunun daya-
nıqlılığını xarakterizә edәn amillәr, demәk olar 
ki, eynidir. Bankın dayanıqlılığına tәsir göstәrәn 
amillәr sosial- siyasi, ümumiqtisadi vә daxili 
amillәr olmaqla qruplaşdırılır. Ümumi şәkildә 
bankın dayanıqlılığına tәsir göstәrәn amillәri 
aşağıdakı cәdvәldә aydın şәkildә görmәk müm-
kündür. 

Cәdvәl 1. 
Bankın dayanıqlılığına tәsir göstәrәn amillәr 

 
 
 

 
 
 
 
 
 
 
 
 
 
 
  
  
 
 
 
 
 
Mәnbә: В. Пухов “Факторы, влияющие на финансовую устойчивость коммеpческого 

банка”  Вестник Института экономики Российской академии наук 4/2012, стр. 111 
 

Likvidlik maliyyә dayanıqlılığının әsas amili kimi 
Bankın etibarlılığını vә dayanıqlılığını müәy-

yәn edәn әsas keyfiyyәt göstәricisi mәhz likvid-
likdir. Likvidlik latın sözü olan “liguidity” ter-
minindәn götürülüb, mәnası reallaşmanın, mad-
di dәyәrlәrin pul vәsaitlәrinә çevrilmәsinin tezli-

yi kimi başa düşülür. Likvidlik maliyyә öhdәlik-
lәrini cәld yerinә yetirmәk qabiliyyәtidir, daha 
geniş mәnada isә maliyyә öhdәliyini yerinә ye-
tirmәyә imkan yaradan, asanlıqla satıla bilәn 
vәsaitlәr olub, onların sәfәrbәr olunmasını vә 

dәrhal nağd pullara çevrilmәsini nәzәrdә tutur.  
Banklarda likvidliyin idarә olunması haqqında 
qaydalarda likvidliyә belә tәrif verilir: “Likvid-
lik – bankın balans vә balansarxası öhdәliklәrini 
yerinә yetirmәk, cәlb olunmuş vәsait mәnbә-
lәrindә baş vermiş vә ya gözlәnilәn dәyişik-
liklәri effektiv tәnzimlәmәk, habelә әlavә xәrc-
lәrә yol vermәdәn aktivlәrin planlaşdırılmış ar-
tımını maliyyәlәşdirmәk qabiliyyәtidir. Likvid-
lik riski isә – planlaşdırılmış vә gözlәnilmәyәn 
öhdәliklәrin vaxtında vә effektiv yerinә yetirilә 
bilmәmәsi, әlavә likvid vәsaitin әldә edilmәsi, 
hәmçinin bankın aktivlәrinin minimal zәrәrlә 
dәrhal satılması üzrә imkanların azalması riski-
dir” [6]. Likvidlik riski qeyri- likvid formada 
olan aktivlәrin xeyli hissәsinin dondurulması vә 
onların pul vәsaitlәrinә çevrilmәsinin mümkün-
süzlüyü sәbәbindәn, cari maliyyә öhdәliklәrinә 
әmәl etmәk qabiliyyәtinin olmamasıdır. Belә 
risk cәlb olunmuş pul vәsaitlәrinin qaytarılması 
üzrә öhdәliklәrin icra müddәtlәri ilә aktivlәrin 
pul formasına çevrilmә müddәti arasındakı uy-
ğunsuzluqdan irәli gәlir. O, ssuda kapitalına 
tәlәbin artması vә ya әmanәtlәrin götürülmәsi ilә 
әlaqәdar yarana bilәcәk problemlәrlә sıx bağlı-
dır. Likvidlik riskini azaltmaq üçün banklar 
nağd pul axınının mümkün istiqamәtlәrini, vәsa-
itlәrә olan ehtiyaclarını vә öhdәliklәrini diqqәtlә 
izlәmәlidir. Bu göstәrici bankların öz әmanәt-
çilәri vә kreditorları qarşısında olan öhdәliklәri-
nin itkisiz vә tam vaxtında ödәmәk qabiliyyәti 
kimi başa düşülür. Öhdәliklәr isә bankda real vә 
potensial olmaqla iki yerә ayrılır. Real öhdә-
liklәr bankın balansında әks olunan öhdәlik-
lәrdir. Bunlar banklararası kreditlәr, cari hesab-
lar, tәlәb olunanadәk depozitlәr vә s. ola bilәr. 
Balansarxası hesablarda olan öhdәliklәr (veril-
miş qarantiya mәktubları, istifadә olunmamış 
kreditlәr vә s.) isә potensial öhdәliklәrdir. Bәzi 
hallarda banklar müştәrilәrinin ilkin tәlәbi za-
manı zәruri vәsaitlә onları  tәmin edә bilmir. 
Bankların öhdәliklәri ödәmәk üçün müәyyәn 
mәnbәyә malik olması zәruridir. Bu mәnbә ola-
raq bankın müxbir hesabındakı vәsait, kassasın-
dakı nağd pul vәsaiti, banklararası ala bilәcәyi 
kreditlәr vә s. ola bilәr. Burada banklar elә si-
yasәt seçmәlidir ki,  bu mәnbәlәrdәn istifadә 
edәrkәn itkiyә yol verilmәsin. Çünki banklar hәr 

hansı bir öhdәliyi yerinә yetirmәk üçün digәr bir 
aktivi dәyәrindәn aşağı sataraq zәrәr edә bilәrlәr. 

Likvidliyә tәsir göstәrәn amillәrin daxili vә 
xarici olmaqla qruplaşdırılması mümkündür. 
Lakin  tәhlil edilmә sәviyyәsindәn asılı olaraq, 
bank rәqabәti,  bank infrastrukturu kimi eyni 
amil kommersiya bankı üçün daxili, bank siste-
mi üçün isә xarici amil kimi xidmәt edә bilәr.  
Hәm ayrılıqda götürülmüş kommersiya bankı, 
hәm dә bank sistemi üçün dayanıqlılıq sәviyyәsi 
iqtisadiyyatın, bazarın inkişaf  sәviyyәsindәn, 
pul dövriyyәsinin vәziyyәtindәn, әmәyin bey-
nәlxalq bölgü xüsusiyyәtindәn asılıdır. Daxili 
amillәri әsas (gәlir vә kapitalın artımı) vә әlavә 
(bankın aktivlәrinin vә kapitalının keyfiyyәtini 
xarakterizә edәn amillәr, gecikdirilmiş kre-
ditlәrin ümumi kredit portfelindә payı) olmaqla 
sistemlәşdirmәk olar. Ümumlilkdә isә daxili 
amillәrә aktivlәrin keyfiyyәti vә möhkәm kapi-
tal bazası, dayanıqlı resurs bazası, depozitlәrin 
keyfiyyәti, xarici resurslardan asılılıq sәviyyәsi, 
bankın imici, menecmentin yüksәk sәviyyәsi, 
problemli kreditlәrin hәcmi vә s. aid edilir. 
Möhkәm kapital bazası dedikdә, bankın xüsusi 
vәsaitlәrindәn istifadәnin üstünlüyü nәzәrdә 
tutulur. Lakin inkişaf etmiş ölkәlәrdә bankların 
passivindә xüsusi kapitala nisbәtәn cәlb edilmiş 
vәsaitlәr üstünlük tәşkil edir. Hәtta bankın xüsu-
si kapitalı 20% tәşkil edirsә, bununla müqa-
yisәdә cәlb edilmiş vәsaitlәrin 80%- ә qәdәr 
olması mümkündür. Burada әsas mәsәlә me-
necmentin düzgün tәşkil edilmәsidir. Әgәr me-
necment yüksәk sәviyyәdә tәşkil edilibsә, bu 
zaman cәlb edilmiş vәsaitlәrin dә sәmәrәli isti-
fadәsi mümkündür.  Azәrbaycanda bankların  il-
lik mәnfәәtlәri hesabına xüsusi kapitallarını ar-
tırmaq kimi imkanları çox aşağıdır. Buna görә 
dә dövlәt tәrәfindәn bank sektorunun inkşafı 
üçün vәsait ayrılmalı, onların kәnardan vәsait 
cәlb etmәk imkanları genişlәndirilmәlidir. Daxili 
amillәrdәn biri dә aktivlәrin keyfiyyәtidir. Ak-
tivlәrin keyfiyyәti dörd әsas meyar ilә 
qiymәtlәndirilir: 

1) Likvidlik; 
2) Risk sәviyyәsi; 
3) Gәlirlilik; 
4) Diversifikasiya oluna bilmәsi. 
Likvidliyә tәsir göstәrәn xarici amillәrә 

hüquqi bazanın effektivliyi, inkişaf sәviyyәsi, 

hüquqi dövlәt mexanizmi, bank fәaliyyәtinin 
hüquqi vә normativ tәminat bazası, banklararası 
qiymәtli kağızlar bazarının vә valyuta bazarının 
inkişaf sәviyyәsi, ölkәnin iqtisadi – siyasi 
vәziyyәti, yenidәnmaliyyәlәşdirmәnin zәruri 
sәviyyәdә olması, Mәrkәz bank tәrәfindәn hәya-

ta keçirilәn nәzarәt sisteminin sәmәrәli qurulma-
sı aid edilә bilәr.  

Mәrkәzi Bankın likvidliyin idarә edilmәsi üz-
rә әmәliyyatlarının hәcm vә faiz dәrәcәlәri aşa-
ğıdakı cәdvәldә göstәrilmişdir. 

 
Cәdvәl 2  

Mәrkәzi Bankın likvidliyin idarә edilmәsi üzrә әmәliyyatları 
İl Yenidәn maliyyәlәş-

dirmә 
Lombard Overnayt Notlar 

 %dәrәcәsi Hәcm %dәrәcәsi Hәcm %dәrәcәsi Hәcm %dәrәcәsi Hәcm 
2005 9,0 72,2 12,0 1,0 12,0            - -  -  
2006 9,5 92,9 12,5       - 12,5       - -  -  
2007 13,0 95,3 16,0 -  16,0 -  10,56 253,2 
2008 8,0 229,0 11,0 -  11,0 -  4,74 180,0 
2009 2,0 1315,4 5,0 -  5,0 -  1,00 9,0 
2010 3,0 1861,8 -  -  -  -  2,08 40,0 
2011 5,3 2032,6 -  -  -  -  2,77 91,2 
2012 5,0 3287,9 -  -  -  -  1,87 120,0 
2013 4,75 3149,3 -  -  -  -  1,06 20,0 
2014 3,5 3220,4 -  -  -  -  0,91 27,0 
2015 3 6157,7  -   -  0,91 0,0 
2016 15 2044,3 -  -  -  -  14,99 109,6 

Mәnbә: https://www.cbar.az/assets/3589/Bulleten-2017_yanvar.pdf 
 
Cәdvәldә dә göstәrildiyi kimi likvidliyin ida-

rә edilmәsi üzrә Mәrkәzi Bankın istifadә etdiyi 
әsas maliyyә alәti yenidәn maliyyәlәşdirmә 
dәrәcәlәridir. Yenidәn maliyyәlәşmә – Mәrkәzi 
Bank tәrәfindәn digәr kommersiya banklarının 
kreditlә tәmin edilmәsidir. Son zamanlar Azәr-
baycanda mövcud olan makroiqtisadi qeyri- 
sabitlik vә devalvasiyadan sonra bank sferasında 
iqtisadi inkişaf üçün zәruri olan maliyyә vәsait-
lәrinin çatışmazlığı, kredit resurslarının azlığı 
müşahidә olunur. Mövcud çәtinliklәrin aradan 
qaldırılması, banklar vasitәsilә maliyyә axının 
artırılması üçün Mәrkәzi Bank tәrәfindәn kre-
ditlәrin verilmәsi qaydalarına yeni dәyişiklәr 
edilib. İndiyә qәdәr Mәrkәzi Bankdan götürülәn 
mәrkәzlәşdirmә kreditlәrinin müddәti az oldu-
ğuna görә kommersiya bankları Mәrkәzi Bank-
dan alınan kreditlәri son kredit bazarına yön-
lәndirә bilmirdilәr. Yeni qaydalara әsasәn isә 
birillik vә bir ildәn artıq olan mәrkәzlәşdirmә 
kreditlәri kredit әmәliyyatlarına yönlәndirilә 
bilәr. Devalvasiyadan sonrakı maliyyә çәtin-
liklәrini nәzәrә alaraq, Mәrkәzi Bank kommer-

siya bankları üçün maliyyә mәnbәyi rolunu icra 
edәcәk. Mәrkәzlәşdirmә kreditlәrinin tәminatı 
qismindә isә bankların tәqdim etdiklәri qiymәtli 
kağızlar çıxış edәcәk. ABŞ vә Avropada da ma-
liyyә böhranı zamanı belә yumşaltma siyasәti 
tәtbiq edilmişdir. Mәrkәzi Bankın bu qәrarı hәm 
iqtisadi vәziyyәtin yaxşılaşmasına, hәm dә bank 
sisteminin dayanıqlığının artırmasına kömәklik 
edәcәk. 

Etibarlı vә nüfuzlu banklar hәr zaman bank 
ehtiyatları ilә onlardan istifadә arasındakı taraza-
lığı qoruyub saxlamalıdır. Bankların likvidliyi 
tәmin olunmadıqda banka olan inam azalır, nü-
fuzu aşağı düşür. Әhali ya banka depozit qoy-
mur, ya da bankda olan depozitlәrini geri götü-
rür. Bu da bankın likvidliyinә mәnfi tәsir 
göstәrir. Depozitlәrin hәcminin artırılmasını 
stimullaşdırmaq üçün әmanәtlәrin sığortalanma-
sı zәruridir. 8 may 2009- cu ildә “Әmanәtlәrin 
sığortalanması haqqında” Qanun qәbul edilmiş-
dir. 2016- cı ildә 4 mart tarixindә bu qanuna 
dәyişikliklәr edilmişdir. Әmanәtlәrin sığorta-
lanması üçün “Әmanәtlәrin Sığortalanması 

Fondu” yaradılmışdır. Fondun sığorta ehtiyatları 
kompensasiyaların (sığorta hadisәsi baş verdiyi 
zaman sığorta olunmuş әmanәtçilәrә ödәnilәn 
pul vәsaiti), borc öhdәliklәrinin ödәnilmәsi, 
Fondun әmlakının alınması vә idarә edilmәsi vә 
s. mәqsәdlәr üçün nәzәrdә tutulmuşdur. Fonda 
üzv banklarda qәbul edilәn әmanәtlәr illik faiz 
dәrәcәsinin yuxarı hәddi xarici valyuta üzrә 3 
faiz vә milli valyuta üzrә 15 faiz olmaqla 3 (üç) 
il müddәtindә tam sığortalanır vә tam kompen-
sassiya olunur [4]. Әmanәtlәrin sığortalanması 
sisteminin yaradılmasında әsas mәqsәd banklar 
müflis olduqda, әhalinin әmanәtlәrinin itirilmә-
sinin qarşısını almaq, әhalinin banklara inamını 
artırmaq vә bank sisteminin dayanıqlılığını 
tәmin etmәkdir. Sığorta hadisәsi baş verdiyi 
zaman kompensasiya әgәr әmanәt milli valyuta-
dadırsa, manatla, әgәr  xarici valyutadadırsa, 
uyğun valyuta ilә ödәnilir.   

Bankın mәcmu kapitalının onun daya-
nıqlılığına tәsiri 

Bank sisteminin dayanıqlılığına tәsir göstә-
rәn vacib amillәrdәn biri dә bankın mәcmu kapi-
talının miqdarıdır. Bildiyimiz kimi, banklar in-
vestisiyalar edәrәk müәyyәn risklәrlә qarşılaşır. 
Kredit verdikdә borcalan aldığı borcu qaytarma-
ya bilәr (kredit riski), uğursuz hәyata keçirilәn 
әmәliyyatlar (әmәliyyat riski), iqtisadi mühitdә 
әlverişsiz dәyişikliklәrin baş vermәsi (bazar 
riski) bankın fәaliyyәtinә mәnfi tәsir göstәrә 
bilәr, onun müflislәşmәsinә sәbәb ola bilәr. Belә 
hallar isә investorların vә әmanәtçilәrin banka 
olan inam vә etimadını azaldır. Bu isә bankın 
maliyyә dayanıqlılığına birbaşa mәnfi tәsir 
göstәrә bilәr. Çünki banklar müflis olduqda 
әmanәtçilәr depozitlәrini, investorlar isә investi-
siya olunmuş vәsaitlәrini geri ala bilmirlәr. 
Mәcmu kapitalın yaradılmasına sәbәb gözlәnil-
mәz zәrәrlәrin qarşısını almaqdan ibarәtdir. 
Bankın mәcmu kapitalının әsas mәqsәdi bankın 
biznes strategiyasının dәstәklәnmәsi, daxili vә 
xarici mühitdә baş verәn әlverişsiz dәyişikliklәr 
zamanı bankın maliyyә dayanıqlığının tәmin 
edilmәsidir. Mәcmu kapital bankın ödәmә qabi-
liyyәtinin itirilmәsinә gәtirib çıxara bilәn müm-
kün zәrәrlәrin azaldılmasına, әmanәtçilәrin vә 
potensial investorların bank sisteminә etimadı-
nın artırılmasına xidmәt edir [3]. Mәhz bank 
sisteminin dayanıqlılığının tәmin edilmәsi üçün 

Mәrkәzi Bank tәrәfindәn 2015- ci il 1 yanvar 
tarixindәn bankların mәcmu kapitalına olan mi-
nimum tәlәb 10 milyon manatdan 50 milyon 
manata qәdәr artırılıb. 

Nüfuzun qorunması, öhdәliklәrin tam mәb-
lәğdә yerinә yetirilmәsi bank sisteminin daya-
nıqlılığının әsas göstәricilәrindәndir. Bank sis-
teminin dayanıqlılığının tәmin edilmәsi bankın 
nüfuzu nöqteyi nәzәrdәn mühüm mәsәlәdir. 
Belә ki, bankın nüfuzu olmasa, o xarici banklar-
dan ucuz vәsait cәlb edә bilmir, çünki xarici 
banklar vәsaitlәrini etibarlı banklarda yerlәş-
dirmәyә üstünlük verirlәr. Nәticәdә öz passivini 
formalaşdırmaq üçün yerli kommersiya bankları 
depozitlәrә görә faiz dәrәcәlәrini qaldırmaq 
mәcburiyyәtindә qalırlar. Bu isә öz növbәsindә 
kreditlәrә görә faiz dәrәcәlәrinin yüksәlmәsinә 
gәtirib çıxarır. 

Azәrbaycan manatının mәzәnnәsinin dünya 
neft bazarının qiymәtlәrindәn asılı olması da 
bank sisteminin dayanıqlığına pis tәsir göstәrir. 
Neftin qiymәti aşağı düşdükcә valyuta kursları 
da ona uyğun olaraq qalxır. Buna görә dә bank-
ların valyuta risklәri dә daima dәyişir. Kommer-
siya bankları xarici banklardan vәsaitlәri dә dol-
larla әldә edir. 2015- ci il 21 fevral tarixdә olan 
manatın ilk devalvasiyası, 21 dekabrda isә 2- ci 
devalvasiya bank sisteminin dayanıqlılığına ol-
duqca mәnfi tәsir göstәrdi. Bir- birinin ardınca 
“Gәncә Bank” ASC vә “Bank of Azerbaijan” 
ASC- nin, 10 iyul 2015-ci il tarixindә Azәrbay-
can Respublikası Mәrkәzi Bankının İdarә 
Heyәtinin verdiyi qәrar ilә “EvroBank” ASC-
nin vә “Azәrbaycan Kredit Bankı” ASC-nin,  25 
yanvar 2016-cı il tarixli, 06/1 vә 06/3 nömrәli 
qәrarları ilә "Yunayted Kredit Bank" ASC vә 
"NBCBank" ASC-nin,  27 yanvar 2016- cı il 
07/01 vә 07/03 nömrәli qәrarları ilә “Qafqaz 
İnkişaf Bankı ” ASC vә “Atra Bank” ASC- nin, 
daha sonra isә “Bank Standard” QSC- nin, 
Azәrbaycan Respublikası Maliyyә Bazarları-
na Nәzarәt Palatası Direktorlar Şurasının 21 
iyul 2016-cı il tarixli qәrarına әsasәn “Deka-
bank” ASC, “Kredobank” ASC, “Parabank” 
ASC vә “Zaminbank” ASC-nin bank lisenzi-
yaları lәğv edildi. Bunların ardınca Azәrbaycan 
Respublikası Maliyyә Bazarlarına Nәzarәt Pala-
tasının qәrarı ilә "AGBank" ASC vә "Dәmir-
Bank" ASC- nin konsolidasiya olunması qәrara 

alındı. Bu bankların lisenziyaların lәğv olunma-
sına sәbәb cari fәaliyyәtlәrini etibarlı şәkildә 
idarә edә bilmәmәlәri, kreditorları qarşısında 
öhdәliklәrini icra edә bilmәmәsi, kredit pertfe-
lindә problemli kreditlәrin hәcminin çox olması,  
mәcmu kapitalın minimum mәblәği tәlәbinә 
әmәl etmәmәsi olmuşdur.   

Son zamanlarda bir sıra kiçik bankların bağ-
lanması bank bazarında oliqopoliyaların yaran-
masına gәtirib çıxara bilәr. Bildiyimiz kimi 
rәqabәt iqtisadiyyatın istәnilәn sahәsinin inkişa-
fına әhәmiyyәtli dәrәcәdә tәsir göstәrir, innova-
siyaların yaranması vә tәtbiqinә şәrait yaradır. 
Bank sistemi bu baxımdan istisna tәşkil etmir. 
Bank sektorunda oliqopoliyaların yaranması 
bank innovasiyalarına mәnfi tәsir göstәrә vә 
bununla da kommersiya banklarının maliyyә 
dayanıqlılığını aşağı sala bilәr.  

 
NӘTİCӘ 
Etibarlı vә nüfuzlu banklar hәr zaman bank 

ehtiyatları ilә onlardan istifadә arasındakı taraz-
lığı qoruyub saxlamalıdır. Bankların likvidliyi 
tәmin olunmadıqda banka olan inam azalır, nü-
fuzu aşağı düşür. Әhali ya banka depozit qoy-
mur, ya da bankda olan depozitlәrini geri götü-
rür. Bu da bankın likvidliyinә mәnfi tәsir 
göstәrir. Ümumilikdә, bankların likvidliyini vә 

maliyyә dayanıqlılığını aşağı salan әsas amillәr 
aşağıdakılarlardır:  
 bank sektorunun kapitallaşmasının aşağı 

sәviyyәsi; 
 uzunmüddәtli resursların payının az olma-

sı; 
 bankların maliyyә dayanıqlılığına zәrәr 

hesabına yüksәk gәlir әldә etmәyә sәy göstәr-
mәsi; 
 bank risklәrinin idarә edilmәsinin effek-

tivliyinin aşağı sәviyyәsi. 
Bu amillәrin aradan qaldırılması bank siste-

minin dayanıqlılığının yüksәlmәsinә sәbәb ola-
caq.  

Факторы, действующие на устойчивость банковской системы в современных условиях 
 

Резюме 
Цель исследования: Необходимо исследовать факторы, действующие на устойчивость банковской 

системы в условиях глобализации 
Методология исследования: системный  анализ 
Результат исследования: Надежные и влиятельные банки должны всегда сохранять равновесие 

между банковскими резервами и их использованием. Основными факторами, снижающими 
финансовую устойчивость банков, является низкий уровень капитализации банковского сектора, малая 
доля долгосрочных ресурсов, стремление банков заработать высокий доход за счет убытка финансовой 
устойчивости, низкий уровень эффективности в управлении банковскими рисками. Для обеспечения 
устойчивости банковской системы необходимо отрегулировать эти факторы.           

Ключевые слова: устойчивость банка, ликвидность, совокупный капитал, девальвация. 

Factors affecting the stability of the banking system in modern conditions. 

Resume 
   

Purpose of the research: In the context of globalization, it is necessary to investigate the factors that affect 
the stability of the banking system.  

Research methodology: systematic analysis 
Findings : Reliable and influential banks should always maintain a balance between the use of banking re-

sources and their use. Low capitalization of the banking sector, low share of long-term resources, banks' efforts 
to ensure high profitability due to financial stability and low level of bank risk management are the main factors 
that undermine the financial stability of banks. It is necessary to adapt these factors to ensure the stability of the 
banking system. 

